
ᒣ 4, 2020 
 
 
ᑕᓂᐅᓪ ᓲᓴᒃ     ᐅᔮᐳᑦ ᒧᓯᐊᓐᑯ 
ᐃᑦᓯᕙᐅᑕᖅ     ᐃᑦᓯᕙᐅᑕᐅᓚᐅᕐᑐᑐᒧᑦ 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ  ᓄᓇᕕᒃ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᐃᑦᓯᕕᖓ 1379    ᐃᑦᓯᕕᖓ 433 
ᐃᖃᓗᐃᑦ, ᓄᓇᕗᑦ    ᐃᓄᒃᔪᐊᒃ, ᑯᐯᒃ 
X0A 0H0     J0M 1M0 
 
 
 
 
ᐁ, ᑕᓂᐅᓪ ᐊᒻᒪᓗ ᐅᔮᐳᑦ, 
 
ᐱᓪᓗᒍ:  ᓄᓇᕗᑦ ᐆᒪᔪᓕᕆᔨᕐᔪᐊᖏᑦᑕ ᐊᒻᒪᓗ ᓄᓇᕕᒃ ᐆᒪᔪᓕᕆᔨᕐᔪᐊᖏᑦᑕ ᑲᑎᒪᔨᖏᑦ 
ᐊᓪᓚᓯᒪᔪᕐᑎᒍᑦ ᑐᑭᓯᓂᐊᕐᓂᖏᓐᓄᑦ ᐃᓱᒪᑦᓴᓯᐅᕈᑎᑦᓴᖏᓐᓄᑦ 2020-2021-ᒥ ᑲᑎᑦᑐᓂᒃ 
ᐱᔭᐅᑎᑕᐅᒍᓐᓇᑐᓂᒃ ᑭᖑᕐᓚᓂᒃ 
 
ᑭᐅᒍᑎᒋᓗᒋᑦ ᐊᓪᓚᓚᐅᔭᑎᓐᓂᒃ ᒫᑦᔨ 27, 2020-ᒥ ᓇᑯᕐᓴᐳᒍᑦ ᙯᑦᓯᒋᐊᒥᒃ ᒪᑭᕝᕕᑯᑦ 
ᖃᓄᐃᓕᖓᒍᑎᖏᓐᓄᑦ ᑕᒪᑦᓱᒧᖓ ᑲᑎᑦᑐᓂᒃ ᐱᔭᐅᑎᑕᐅᒍᓐᓇᑐᐃᑦ ᐳᕐᑐᓂᖏᓐᓄᑦ ᑕᒫᓂ ᐅᑭᐅᕐᑕᑑᑉ 
ᐊᑐᐊᕐᓂᖓᑕᓗ ᖃᕙᖕᖓᓂᖓᑕᓗ ᑕᕆᐅᖏᓐᓂ ᐊᒻᒪᓗ ᐊᑐᖃᑎᒌᓐᓂᒧᑦ ᐊᕐᕿᓱᕐᑕᐅᒪᔪᕐᓄᑦ. 
 
ᐅᑯᐊ ᒪᓂᔭᕗᑦ ᑐᖕᖓᕕᖃᕐᒪᑕ ᐃᒣᓕᖓᔪᓂᒃ: 
 

1. ᐱᒋᐊᕐᓂᖏᑦ 
2. ᐊᑐᐊᕐᓂᖓᓃᑦᑐᐃᑦ ᑕᕆᐅᖓᓂ - ᑲᑎᑦᓱᑎᒃ ᐱᔭᐅᑎᑕᐅᒍᓐᓇᑐᑦ ᐊᒻᒪᓗ ᐊᑐᖃᑎᒌᓐᓂᖅ 
3. ᖃᕙᖕᖓᓂᖓᓃᑦᑐᐃᑦ ᑕᕆᐅᖓᓃᑦᑐᑦ 

ᐊ) ᑲᑎᑦᑐᓂᒃ ᐱᔭᐅᑎᑕᐅᒍᓐᓇᑐᓄᑦ 
ᐸ) ᐊᒡᒍᑐᕐᑕᐅᒋᐊᓪᓚᕈᑎᖏᑦ ᐱᔭᐅᑎᑕᐅᒍᓐᓇᑐᓂᒃ 3-ᓄᑦ ᐊᐅᓚᑦᓯᕕᐅᔪᕐᓃᑐᓄᑦ (ᑕᓪᓗᕈᑎᐅᑉ 
ᖃᕙᖕᖓᓂᖓᓂᓗ ᐊᑐᐊᕐᓂᖓᓂᓗ ᐊᒻᒪᓗ ᓄᓇᕗᑦ/ᓄᓇᕕᒃ ᖃᕙᖕᖓᓂᖓᓃᑦᑐᓂᒃ) 
ᑕ) ᐊᑐᖃᑎᒌᓐᓂᒧᑦ ᓄᓇᕗᑦ/ᓄᓇᕕᒃ ᖃᕙᖕᖓᓂᖓᓃᑦᑐᓂᒃ 
ᑲ) ᐊᑐᖃᑎᒌᓐᓂᒧᑦ ᑕᓪᓗᕈᑎᐅᑉ ᐊᑐᐊᕐᓂᖓᓃᑦᑐᐃᑦ ᐃᓗᐊᓂ 
 
 
 

1. ᐱᒋᐊᕐᓂᖏᑦ 



 

 

 
ᒪᑭᕝᕕᑯᑦ ᓄᐃᑕᐅᓚᐅᕐᓯᒪᔪᑦ 1978-ᒥ ᐊᑦᔨᒋᔭᐅᖏᑐᒧᑦ ᐱᖁᔭᓕᐊᖑᔪᕐᒧᑦ ᒪᓕᑦᓱᒋᑦ ᔦᒥᔅᐯᒥᓗ ᑯᐯᒃ 
ᑕᕐᕋᖓᓂᓗ ᐊᖏᖃᑎᒌᓐᓂᖓᑦ.  ᐊᕐᕌᒍᓕᒫᖅ ᐊᓂᒍᑐᐊᕐᒪᑦ, ᒪᑭᕝᕕᑯᑦ ᑐᓂᔭᐅᓚᐅᔪᑦ 
ᐃᖃᓗᓐᓂᐊᕈᓐᓇᐅᑎᒥᒃ ᓓᓴᕐᑖᕆᒋᐊᖕᖓᑕᕕᓂᕐᒥᓂᒃ ᑭᖑᓪᓕᖃᕐᑎᓗᒍ ᑐᖓᓕᖓᓂᒃ ᓓᓴᕐᒥᒃ 1987-ᒥ 
(ᐅᓈᖅ).  1996-ᒥᓂᑦ ᑕᒪᒃᑯᐊ ᓓᓴᖃᕐᕕᕗᑦ ᐅᒃᑯᐃᓯᕕᐅᖃᑦᑕᓚᐅᕐᑐᑦ ᐱᒋᐊᓕᕗᓪᓗ 
ᐃᑭᓪᓕᑎᕐᑕᐅᖃᑦᑕᓱᑎᒃ ᑕᒐ 41% ᐳᓴᓐᑎᓄᑦ ᐳᒃᑭᓕᒋᐊᒻᒪᕆᓚᐅᕐᑐᑦ ᐱᖃᑕᐅᖃᑦᑕᓚᐅᕐᑕᑎᓐᓂᒃ ᑲᓇᑕᒥ 
ᑭᖑᕐᓚᓂᐊᕐᓂᖃᕐᑎᓗᒍ. 
 
2 ᑕᕆᐅᑉ ᐊᑐᐊᕐᓂᖓᓃᑦᑐᓄᑦ (ᑭᖑᓪᓓᑦ ᒥᑭᓂᕐᓴᔦᓪᓗ ᐊᖏᓂᕐᓴᔦᓪᓗ) 
 
ᐊ. ᒥᑭᓂᕐᓴᔭᕐᓄᑦ ᒥᖑᕐᓚᓄᑦ/Pandalus borealis 
 
ᑖᒃᑯᐊ ᑭᖑᓪᓓᑦ ᐱᔭᐅᖃᑕᐅᓲᖑᒻᒥᔪᑦ ᑕᒪᒃᑯᓄᖓᑦ ᐊᖏᓂᕐᓴᔭᕐᓄᑦ, ᐅᐱᓐᓇᕋᓂ ᑲᑎᑦᑐᓂᒃ 
ᐱᔭᐅᑎᑕᐅᒍᓐᓇᑐᓂᒃ ᑎᒍᓚᔭᐅᔪᖃᕐᐸᖏᑦᑐᖅ.  2019-ᒥ ᖃᐅᔨᓴᕐᓂᖃᕐᑎᓗᒋᑦ ᖃᐅᔨᔭᐅᔪᖃᕐᓯᒪᔪᖅ 
ᐱᔭᐅᕙᑦᑐᐃᑦ ᐊᖏᓂᖏᑦ 3.4% ᐳᓴᓐᑎᓄᑦ ᒥᑭᓕᒋᐊᕐᑐᕕᓂᐅᑎᓪᓗᒋᑦ ᐊᒻᒪᓗ ᑲᔪᓯᑎᑕᐅᑐᐊᕐᐸᑕ 
2019-ᒥ ᐱᔭᐅᑎᑕᐅᒍᓐᓇᑐᑦ 2020-ᒥ ᐱᔭᐅᓂᖏᑦ ᐳᕐᑐᓂᖃᕋᔭᕐᑐᑦ 15.5% ᐳᓴᓐᑎᓂᒃ.  ᑌᒣᒻᒪᑦ 
ᐅᑉᐱᕆᔭᖃᕐᐳᒍᑦ ᑖᒃᑯᐊ 3,163-ᓂᒃ ᐅᖁᒣᓐᓂᒪᕆᓐᓂᒃ ᐱᔭᐅᒋᐊᖃᓚᐅᔪᑦ ᐱᔭᐅᖔᕐᑎᑕᐅᖁᑦᓱᒋᑦ 
2020-ᒥ. 
 
ᐸ. ᐊᖏᓂᕐᓴᔦᑦ ᑭᖑᕐᓓᑦ/Pandalus montagui 
 
ᒪᑭᕝᕕᑯᑦ ᐃᓱᒫᓗᒋᔭᖃᕐᒪᑕ 95% ᐳᓴᓐᑎᓄᑦ ᐅᓄᕐᓯᒋᐊᕐᑕᐅᔪᖃᓚᐅᔪᑎᓗᒍ 2019-ᒥ, ᖃᒻᒥᐅᓂᕐᐹᑯᑦ 
ᖃᐅᓴᕐᑕᕕᓃᑦ ᓄᐃᑦᓯᓚᐅᕐᑐᑦ 19.5% ᐳᓴᓐᑎᓄᑦ ᒥᑭᓕᓕᐅᒥᓯᒪᓕᕆᐊᖏᑦ ᐱᔭᐅᓪᓚᕆᒍᓐᓇᑑᓂᖏᑦ 
ᐊᒻᒪᓗ 37% ᐳᓴᓐᑎᓄᑦ ᐊᕐᓇᕕᐊᖏᑦ ᐱᔭᐅᓪᓚᕆᒍᓐᓇᑑᓂᖏᑦ.  ᐃᓱᒫᓗᖃᑕᐅᕗᒍᑦ ᑕᒫᖕᖓᑦ ᑕᕆᐅᕐᒥᑦ 
ᑭᖑᕐᓚᓂᐊᕐᑕᐅᔪᖃᕐᓂᓴᐅᔪᖃᓚᐅᕐᒪᑦ ᑲᓇᑕᒥ ᑭᖑᕐᓚᓂᐊᕐᑏᑦ ᐃᖃᓗᓐᓂᐊᕕᖃᓕᓚᐅᕐᒪᑕ ᑕᒪᖕᖓᑦ 
ᑕᕆᐅᕐᒥᑦ ᐅᑭᐊᑦᓴᐅᑎᓪᓗᒍ 2019-ᒥ.  ᑲᑎᑦᑐᓂᒃ ᐱᔭᐅᑎᑕᐅᒍᓐᓇᑐᐃᑦ 2020-ᒨᕐᑕᐅᒍᑎᒃ 11,975-
ᓂᒃ ᐅᖁᒣᓐᓂᒪᕆᓕᓐᓂᒃ ᐱᔭᐅᒍᓐᓇᓂᖏᓐᓂᒃ ᐳᕐᑐᓯᓕᐅᒥᑎᑦᓯᒐᔭᕐᑐᖅ 18.6% ᐳᓴᓐᑎᓄᑦ, ᑖᓐᓇ 
ᖃᓂᑦᓴᓂᕐᐸᐅᓕᕐᑎᓗᒍ ᐱᔭᐅᑎᑕᐅᒍᓐᓇᑐᐃᑦ ᐳᕐᑐᓂᕐᐹᖃᕐᑎᑕᐅᓂᖓᓄᑦ 20% ᐳᓴᓐᑎᓂᒃ ᐊᒻᒪᓗ 
ᐱᔭᐅᖃᑦᑕᑐᐃᑦ ᐊᖏᓕᓕᐅᒥᒍᑎᖃᓚᖓᑦᓱᑎᒃ ᒪᓕᓪᓗᒋᑦ 2015 ᐊᒻᒪᓗ 2016-ᒥ 
ᐅᓄᕐᓯᓕᐅᒥᒍᑕᐅᖃᑦᑕᓯᒪᔪᓂᒃ 10% ᐳᓴᓐᑎᓄᑦ.  ᐊᑑᑎᔭᐅᖁᔨᕗᒍᑦ ᐱᔭᐅᒍᓐᓇᖁᔨᓗᑕ 15% ᐳᓴᓐᑎᓂᒃ 
ᒥᑭᓕᓕᐅᒥᑎᑦᓯᓂᐊᕐᒪᑦ ᑲᑎᑦᑐᓂᒃ ᐱᔭᐅᑎᑕᐅᒍᓐᓇᑐᓂᒃ 11,975-ᓂᑦ ᐅᖁᒣᓐᓂᒪᕆᓐᓂᑦ 9,640-ᒧᑦ 
ᐅᖁᒣᓐᓂᒪᕆᓐᓄᑦ. 
 
ᐱᓪᓗᒍ ᐊᑐᖃᑎᒌᓐᓂᖓᑦ ᓄᓇᕘᕐᒥᐅᓗ ᓄᓇᕕᒻᒥᐅᓗ, ᐊᑑᑎᔭᐅᖁᔨᕗᒍᑦ 50/50 ᐊᕕᖃᑎᒌᑦᓯᒪᓂᕐᒥᒃ. 
 
3. ᖃᕙᖕᖓᓂᖓᑕ ᑕᕆᐅᖓᓃᑦᑐᓄᑦ 
 



 

 

ᐊ) ᑲᑎᑦᑐᓂᒃ ᐱᔭᐅᑎᑕᐅᒍᓐᓇᑐᓄᑦ 
 

ᑕᕆᐅᑉ ᖃᕙᖕᖓᓂᖓᓂ 3-ᓂᒃ ᑲᒪᕕᐅᔪᖃᓲᖑᕗᖅ, ᑭᓯᐊᓂ ᐊᑕᐅᓯᐅᓕᖓᑎᓪᓗᒍ ᖃᐅᔨᓴᕐᕕᐅᓲᖑᒻᒪᑦ.  
ᐅᑯᓂᖓ ᐊᑑᑎᔭᐅᖁᔨᔪᒍᑦ: 
 
P. montagui/ᑭᖑᕐᓓᑦ ᐊᖏᓂᕐᓴᔦᑦ ᑕᕆᐅᑉ ᖃᕙᖕᖓᓂᖓᓃᑦᑐᓄᑦ 
 
ᐱᔭᐅᖃᑦᑕᑐᐃᑦ ᓱᓕ ᒥᑭᔫᖏᓐᓇᑐᑦ ᐊᒻᒪᓗ ᐱᔭᐅᓪᓚᕆᒍᓐᓇᑐᑦ ᒥᑭᔫᓲᖑᓚᐅᕐᓱᑎᒃ ᖃᒻᒥᓂ 
ᐊᕐᕌᒍᓚᐅᕐᑐᓂ.  ᐱᔭᐅᓪᓚᕆᒍᓐᓇᑐᐃᑦ ᒥᑭᓕᐅᒥᓚᐅᕋᓗᐊᕐᑎᓗᒋᑦ ᖃᐅᔨᓴᕐᓂᐅᓚᐅᕐᑐᒥ 
ᖃᒻᒥᓂᑕᐅᓂᕐᐸᐅᔪᒥ, ᐅᓪᓗᒥ ᐱᔭᐅᑎᑕᐅᒍᓐᓇᑐᐃᑦ 840-ᓂᒃ ᐅᖁᒣᓐᓂᒪᕆᓐᓂᒃ ᓄᐃᑦᓯᒐᔭᕐᑐᑦ 
ᐱᔭᐅᓪᓚᕆᒍᓐᓇᑐᓂᒃ 9.9% ᐳᓴᓐᑎᓂᒃ.  ᐊᕐᕌᓂ ᐱᔭᐅᒋᐊᓕᕕᓃᑦ ᑕᒡᒐᓂ ᐊᕐᕌᒍᕐᒧᑦ ᓅᑕᐅᖁᔭᐅᔪᑦ. 
 
P. borealis/ᑭᖑᓪᓓᑦ ᒥᑭᓂᕐᓴᔦᑦ ᑕᕆᐅᑉ ᖃᕙᖕᖓᓂᖓᓃᑦᑐᓄᑦ 
 
ᖃᒻᒥᓂᑕᐅᓂᕐᐹᑦ ᖃᐅᔨᓴᕐᑕᕕᓃᑦ ᑕᒫᓂ ᑕᕆᐅᕐᒥ ᑕᑯᑦᓴᐅᑎᑦᓯᓯᒪᔪᑦ ᐊᖏᓕᓕᐅᒥᓯᒪᓕᕆᐊᖏᑦ ᑕᒣᓐᓂᒃ 
ᐱᔭᐅᓪᓚᕆᒍᓐᓇᑐᓂᒃ (103%) ᐊᒻᒪᓗ ᓱᕙᓕᐅᕈᓐᓇᑐᓂᒃ (74%).  ᑖᒃᑯᐊ ᐱᔭᐅᓪᓚᕆᒍᓐᓇᑐᐃᑦ 
ᐳᕐᑐᓂᖏᑦ ᐳᕐᑐᓂᕐᐸᐅᓕᕐᑐᑦ ᓇᓗᓀᕐᑕᐅᖃᑦᑕᓕᓚᐅᕐᓯᒪᓂᖏᓐᓂᑦ.  ᑭᖑᕐᓚᓂᐊᕐᓯᒪᓂᕗᑦ ᑕᑯᓐᓈᓱᒍ 
ᓱᕐᖁᐃᑕᐅᑎᑦᓯᔪᑦ ᑖᒃᑯᐊ ᑭᖑᕐᓓᑦ ᐱᑕᖃᑦᓯᐊᑐᒻᒪᕆᐅᒋᐊᖏᑦ ᐊᒻᒪᓗ ᑰᑕᖏᑦ ᐅᓄᕐᓯᒋᐊᕐᑕᐅᐸᑕ 
ᓇᒻᒪᓈᕐᓯᒪᒐᔭᕐᑐᑦ.  ᑭᓯᐊᓂᓕ, ᐃᓱᒫᓗᒋᔭᖃᕐᑐᒍᑦ ᑕᒪᓐᓇ ᑭᖑᕐᓚᓂᐊᕐᓂᖅ ᒪᕐᕈᐃᓂᒃ ᐃᒪᕐᑕᓕᓐᓂᒃ 
ᐃᖃᓗᓐᓂᐊᕕᐅᓲᖑᒻᒪᑕ.  ᐅᑉᐱᕆᔭᖃᕐᐳᒍᑦ ᑕᒪᓐᓇ ᐅᐃᒪᐅᑦᔭᐅᖏᑦᑐᓴᐅᒋᐊᖓᓄᑦ ᐊᒻᒪᓗ ᓯᕗᓂᖃᕐᒪᑕ 
ᐊᕐᕌᒍᓛᕐᑐᒥ ᖃᐅᔨᓴᕐᓂᖃᓕᕐᒥᐸᑕ ᓱᕐᖁᐃᑕᐅᑎᑦᓯᓛᕆᐊᖏᑦ ᑭᖑᕐᓓᑦ ᐱᑕᖃᕐᓂᖏᑦᑕ ᐊᖏᓂᖏᓐᓂᒃ.  
2020/21-ᒥ ᐅᑉᐱᕆᔭᖃᕐᐳᒍᑦ ᓇᒻᒪᑑᒐᔭᕆᐊᖓ 2-ᓂᒃ ᐊᕐᕌᒍᕐᓂᒃ ᐱᔭᐅᖃᑦᑕᓚᐅᔪᐃᑦ 
ᕿᑎᖓᓃᓐᓂᖓᑎᒍᕐᑕᐅᒍᑎᒃ ᐊᑐᕐᓗᓂ 15% ᐳᓴᓐᑎᓂᒃ ᐱᔭᐅᓪᓚᕆᒍᓐᓇᓂᖏᓐᓂᒃ ᑭᓯᑕᐅᓕᕈᑎᒃ 
ᐅᓄᕐᓯᒋᐊᕐᑎᓯᒐᔭᕐᓱᑎᒃ 2,043-ᓂᑦ ᐅᖁᒣᓐᓂᒪᕆᓐᓂᑦ 10,653-ᓄᑦ ᐅᖁᒣᓐᓂᒪᕆᓐᓄᑦ. 
 
ᐸ) ᑲᑎᑦᑐᓂᒃ ᐱᔭᐅᑎᑕᐅᒍᓐᓇᑐᐃᑦ ᐊᒡᒍᑐᕐᑕᐅᓂᖏᓐᓄᑦ ᖃᕙᖕᖓᓂᖓᓂ ᑕᕆᐅᕐᒨᓕᖓᔪᓂᒃ ᑖᒃᑯᓇᓂ 
3-ᓂᒃ ᑲᒪᒋᔭᖃᕐᕕᐅᔪᕐᓃᑐᓄᑦ 
 
ᑖᒃᑯᐊ ᑭᖑᕐᓓᑦ P. Montagui ᑰᑕᖏᑦ ᓄᓇᕗᑦ/ᓄᓇᕕᒃ-ᒥ ᑕᑯᓐᓈᓱᒋᑦ ᑕᓪᓗᕈᑎᐅᑉ ᐊᑐᐊᕐᓂᖓᓃᑦᑐᐃᓗ 
ᖃᕙᖕᖓᓂᖓᓃᑦᑐᐃᓗ ᐱᔭᐅᑎᑕᐅᒍᓐᓇᑐᑦ ᑌᒣᓕᙰᓐᓇᑐᑦᓴᐅᒐᓗᐊᑦ. 
 
ᑭᖑᕐᓓᑦ ᒥᑭᓂᕐᓴᔦᑦ ᐱᓪᓗᒋᑦ, ᐅᖃᐅᓯᖃᕐᐳᒍᑦ ᑖᒃᑯᐊ ᖃᕙᖕᖓᓂᕐᒦᑐᓄᑦ ᐅᓄᕐᓯᒋᐊᕈᑎᓕᒫᑦ 
ᐃᓕᖓᓂᖃᕐᒪᑕ ᓄᓇᕗᑦ/ᓄᓇᕕᒃ-ᒧᓗ ᑕᓪᓗᕈᑎᐅᑉ ᐊᑐᐊᕐᓂᖓᓄᓪᓗ ᓅᑕᐅᖔᖁᔨᑦᓱᑕ ᑕᓪᓗᕈᑎᐅᑉ 
ᖃᕙᖕᖓᓂᖓᓃᑦᑐᓄᑦ.  ᑕᒪᓐᓇ ᐱᓪᓗᒍ 2,043-ᓂᒃ ᐅᖁᒣᓐᓂᒪᕆᓐᓂᒃ ᐱᔪᓐᓇᑎᑕᐅᓯᒪᓂᖏᓐᓄᑦ 
ᓄᓇᕘᑦ/ᓄᓇᕕᐅᑉ ᖃᕙᖕᖓᓂᖓᓃᑦᑐᓂᒃ ᐊᒻᒪᓗ ᑕᓪᓗᕈᑎᐅᑉ ᐊᑐᐊᕐᓂᖓᓃᑦᑐᓂᒃ, ᑲᕙᒪᑐᖃᒃᑯᑦ 
ᑕᕆᐅᕐᒥᐅᑕᓕᕆᔨᖏᑦᑕ ᖃᐅᔨᓴᕐᑎᒪᕆᖏᓐᓄᑦ ᑐᑭᓯᒪᐅᑎᑦᓴᓕᐊᖑᓯᒪᔪᑦ ᓇᓕᓀᕐᓯᓯᒪᑐᐃᓐᓇᒪᑕ ᑐᑦᔮᑦ 



 

 

ᕿᑭᕐᑕᖓᑕ ᐃᒪᖓᑕ ᐊᑐᐊᕐᓂᖓᓃᑦᑐᓂᓪᓗ ᐊᒻᒪᓗ ᖃᕙᖕᖓᓂᖓᓃᑦᑐᓂᓪᓗ ᑕᑯᓐᓈᑕᕐᑎᒍᑦ 
ᐱᔭᕆᐊᑐᔪᒻᒪᕆᐅᑎᑦᓯᓲᖑᒻᒪᑦ ᐊᒡᒍᑐᐃᒐᓱᐊᕆᐊᒥᒃ ᑰᑕᖃᕐᑎᑕᐅᒍᑎᓂᒃ ᑕᑯᓐᓈᓱᒍ ᑕᒪᓐᓇ ᑐᑦᔮᑉ 
ᐊᑐᐊᕐᓂᖓᓃᑦᑐᓗ ᐊᒻᒪᓗ ᐊᖏᓂᕐᓴᒪᕆᐅᔪᖅ ᖃᕙᖕᖓᓂᖓᓃᑦᑐᓗ ᐃᓚᒋᔭᐅᑎᑕᐅᓪᓚᕆᒻᒪᑦ 
ᓄᓇᕗᑦ/ᓄᓇᕕᒃ ᓄᓇᑖᕈᒪᐅᑎᖏᓐᓄᑦ.  ᐃᓱᒪᖃᕐᐳᒍᑦ ᑕᒪᓐᓇ ᕿᒥᕐᕈᔭᐅᒋᐊᓪᓚᑐᑦᓴᐅᒋᐊᖓ ᑕᒪᒃᑯᐊ 
ᓄᓇᑖᕐᓂᑯᑦ ᐱᖕᖑᑎᑕᐅᓯᒪᔪᑦ ᐱᑎᑕᐅᑦᓯᐊᖁᓪᓗᒋᑦ ᓱᓕᑦᓯᐊᑐᓂᒃ ᐱᔭᐅᒍᓐᓇᑐᓕᒫᓂᓪᓗ ᑰᑕᓂᒃ 
ᓄᓇᕗᑦ/ ᓄᓇᕕᐅᑉ ᖃᕙᖕᖓᓂᖏᑦᑕ ᐃᓗᐊᓂ.  ᐃᓱᒪᖃᕐᖁᒍᑦ ᑕᒪᓐᓇ ᐃᓚᐅᖃᑕᐅᔪᑦᓴᐅᒥᑎᓗᒍ 
ᑕᒪᑦᓱᒧᖓ ᐱᓇᓱᑦᑎᑕᐅᔪᐃᑦ ᑎᓕᔭᐅᒪᒍᑎᖏᓐᓄᑦ.  ᒫᓐᓇᐅᓂᖓᓂ ᐊᒻᒪᓗ ᖃᐅᔨᒪᓇᓕᕐᓱᓂ ᑕᒪᓐᓇ 
ᖃᐅᔨᓴᕐᓂᒪᕆᒃᑯᑦ ᑐᑭᑖᕐᑕᐅᒍᓐᓇᓯᓚᖓᖏᑑᓕᕐᑎᓗᒍ ᑕᒡᒐᓂ ᐊᕐᕌᒍᕐᒥ ᑐᑭᑖᕆᒍᑎᐅᒋᐊᓕᓐᓄᑦ, 
ᐃᒣᓕᖓᖁᔨᕗᒍᑦ ᑖᒃᑯᐊ ᑐᑦᔮᑦ ᕿᑭᕐᑕᖓᑕ ᐃᒪᖓᑕ ᐊᑐᐊᕐᓂᖓᓅᓕᖓᔪᑦ ᐱᔭᐅᒍᓐᓇᓚᕆᑦᑑᓂᖏᑦ 
ᐊᑐᕐᑕᐅᓂᐊᕐᑎᓗᒋᑦ ᐃᒻᒪᖃᐅᑎᒋᔭᐅᑫᓐᓇᓗᑎᒃ ᓄᓇᕗᑦ/ᓄᓇᕕᒃ ᖃᕙᖕᖓᓂᖓᓃᑦᑐᓄᑦ ᐊᒻᒪᓗ, 
ᑐᖕᖓᕕᒋᓗᒋᑦ ᐱᔭᐅᓪᓚᕆᒍᓐᓇᓂᖏᑦ ᐊᖏᓂᖃᕐᓂᐊᑎᓪᓗᒋᑦ 27.5% ᐳᓴᓐᑎᓂᒃ, ᑖᒃᑯᐊ ᑲᑎᑦᑐᓂᒃ 
ᐱᔭᐅᑎᑕᐅᒍᓐᓇᑐᑦ ᓄᓇᕕᒃ/ᓄᓇᕗᑦ ᖃᕙᖕᖓᓂᖓᓃᑦᑐᓂᒃ ᐅᓄᕐᓯᒋᐊᕐᑎᑕᐅᒐᔭᕐᑎᓗᒋᑦ 562-ᓂᑦ 
ᐅᖁᒣᓐᓂᒪᕆᓐᓂᑦ 825-ᓄᑦ ᐅᖁᒣᓐᓂᒪᕆᓐᓄᑦ ᑲᑎᑦᓱᒋᑦ.  ᐃᓱᒪᖃᕐᐳᒍᑦ ᑖᒃᑯᐊ 
ᐃᑭᓐᓂᐸᐅᒍᓐᓇᓂᖃᕆᐊᖏᑦ ᐃᓱᒪᒋᑦᓱᒋᑦ ᑲᕙᒪᑐᖃᒃᑯᑦ ᑕᕆᐅᕐᒥᐅᑕᓕᕆᔨᖏᑦᑕ ᖃᐅᔨᓴᕐᑎᒪᕆᖏᓐᓄᑦ 
ᐃᓱᒪᒋᔭᐅᖕᖑᐊᓯᒪᔪᑦ ᑭᖑᕐᓚᓂᐊᕐᑕᐅᒍᓐᓇᑐᐃᑦ ᐱᔭᐅᓪᓚᕆᒍᓐᓇᑑᓂᖏᑦ ᑕᒫᖕᖓᑦ ᐃᒪᕐᒥᑦ (ᑐᑦᔮᑦ 
ᐃᒪᖓᑕ ᐊᑐᐊᕐᓂᖓᓂ) ᐅᓄᕐᓂᓴᐅᒋᐊᖏᑦ 21,000-ᓂᑦ ᐅᖁᒣᓐᓂᒪᕆᓐᓂᑦ. 
 
ᑖᒃᑯᐊ ᐊᒥᐊᒃᑯᖏᑦ 1,481 ᐅᖁᒣᓐᓂᒪᕆᓖᑦ (2043-542) ᐃᓕᖓᑎᑕᐅᔪᑦᓴᐅᕗᑦ ᑕᓪᓗᕈᑎᐅᑉ 
ᐊᑐᐊᕐᓂᖓᓅᓕᖓᔪᓄᑦ. 
 
ᑕ) ᐊᑐᖃᑎᒌᓐᓂᒧᑦ ᓄᓇᕗᑦ/ᓄᓇᕕᒃ ᖃᕙᖕᖓᓂᖓᓃᑦᑐᓂᒃ 
 
ᑕᒪᓐᓇ ᑭᐅᒪᒍᑎᐅᒻᒪᕆᖃᑦᑕᓯᒪᓕᕐᑐᖅ ᐊᒥᓱᓂᒃ ᐊᕐᕌᒍᕐᓂᒃ ᑭᓯᐊᓂ ᒪᑭᕝᕕᑯᑦ ᕈᒪᑦᓯᐊᖏᑦᑑᓱᑎᒃ 
ᐊᖏᓚᐅᕐᓯᒪᔪᑦ ᐊᕕᖃᑎᒌᓐᓂᖓ ᐃᒣᓕᖓᓂᐊᕐᑎᓗᒍ 80/20 ᑖᒃᑯᐊ ᐊᖏᖃᑎᒌᒍᑕᐅᒪᑦᓱᓂ 
ᐊᕕᖃᑎᒌᓐᓂᖓ 50/50-ᖑᒐᓗᐊᕐᑎᓗᒍ ᑕᕆᐅᑉ ᐊᑐᐊᕐᓂᖓᓃᑦᑐᓄᑦ.  ᑕᒪᑦᓱᒧᖓ ᑭᐅᒪᐅᑎᓂᕐᒥᒃ 
ᒪᑐᐃᕐᓯᒋᐊᓪᓚᕋᓱᐊᓚᖓᑦᔭᖏᓪᓚᒍᑦ, ᑭᓯᐊᓂ ᐅᖃᓪᓚᕆᑦᑕᐅᒋᐊᖃᕐᒪᑦ ᑕᒪᓐᓇ ᑕᓪᓗᕈᑎᐅᑉ 
ᐊᑐᐊᕐᓂᖓᓃᑦᑐᖅ 90/10-ᒥᒃ ᐊᕕᑦᓯᒪᑎᑕᐅᓂᖃᕐᒪᑦ ᓄᓇᕗᕐᒥᐅᑦ ᐱᓂᕐᓴᐅᒍᓐᓇᑎᓪᓗᒋᑦ.  ᑕᒪᑦᓱᒧᖓ 
ᖃᓄᐃᓕᒋᐊᕈᑎᖃᓚᖓᔪᒍᑦ ᑕᒫᓂ ᑭᖑᓂᒋᐊᖓᓂᑦ. 
 
ᑲ) ᑕᓪᓗᕈᑎᐅᑉ ᐊᑐᐊᕐᓂᖓᓃᑦᑐᒥᒃ ᐊᑐᖃᑎᒌᓐᓂᒧᑦ 
 
ᐊᕕᑦᓯᒪᒍᑎᖓ ᑕᓪᓗᕈᑎᐅᑉ ᐊᑐᐊᕐᓂᖓᓃᑦᑐᓗ ᓄᓇᕗᑦ/ᓄᓇᕕᒃ ᖃᕙᖕᖓᓂᖓᓃᑦᑐᓗ ᐊᑯᓐᓂᖓᓂ 
ᑭᓪᓕᖃᕐᑎᓯᒍᑎᐅᔪᖅ ᑮᓇᐅᔭᓕᐅᕋᓱᐊᕐᓂᑯᑦ ᐃᖃᓗᓐᓂᐊᓂᕐᒧᑦ ᐃᒪᖓᓂᓗ ᐊᒻᒪᓗ ᓄᓇᕗᑦ/ᓄᓇᕕᒃ 
ᐃᓂᓪᓓᕕᒋᓯᒪᔭᖏᑦᑕ ᐃᒪᖏᓐᓂᒃ.  ᓄᓇᕘᕐᒥᐅᓗ ᓄᓇᕕᒻᒥᐅᓗ ᐱᓇᓱᐊᒻᒪᕆᑦᑎᖏᑦᑕ ᐊᒡᒍᑐᕐᑕᐅᒪᔪᓂᒃ 
ᑎᒍᒥᐊᕐᑎᖏᑦ ᐱᕕᖃᕈᓐᓇᑎᑕᐅᔪᑦ ᐊᒡᒍᑐᕐᑕᐅᒪᓂᖃᕐᑐᓂᒃ ᓄᓇᕗᑦ/ᓄᓇᕕᒃ ᖃᕙᖕᖓᓂᖓᓃᑦᑐᓂᒃ ᐊᒻᒪᓗ 



 

 

ᑕᒪᒃᑯᐊ ᑲᒻᐸᓃᑦ ᑭᖑᕐᓚᓂᐊᕐᕕᖃᓲᖑᑦᓱᑎᒃ ᓄᓇᕘᕐᒨᓕᖓᔪᓂᓪᓗ ᓄᓇᕕᒻᒨᓕᖓᔪᓂᓪᓗ 
ᐊᒡᒍᑐᕐᑕᐅᒪᓂᖏᓐᓂᒃ ᑕᒫᓂ ᑕᓪᓗᕈᑎᐅᑉ ᐊᑐᐊᕐᓂᖓᓃᑦᑐᓂᒃ. 
 
ᖃᐅᔨᓴᕐᒪᕆᑦᑎᒍᑦ ᑕᑯᓐᓈᓱᒍ, ᑕᒪᒃᑯᐊ ᑭᖑᕐᓓᑦ ᐊᖏᓂᕐᓴᔦᓪᓗ ᒥᑭᓂᕐᓴᔦᓪᓗ ᐱᑕᖃᕐᓂᖏᑦᑕ 
ᓇᐅᑦᓯᑐᕐᑕᐅᓯᒪᔪᑦ ᑖᑦᓱᒪ ᖃᕙᖕᖓᓂᖓᓃᑦᑐᐃᑦ ᐊᕙᓗᖓᓃᓐᓂᖏᑦ ᒪᓕᑦᓱᒋᑦ, ᑕᒪᒃᑯᓄᖓ 
ᐃᒻᒥᒎᓇᕐᑎᑐᓄᑦ ᑲᒪᒋᔭᐅᓂᖃᖕᖏᑑᑎᓪᓗᒋᑦ.  ᑲᒪᒋᔭᖃᕐᓂᑯᑦ ᑭᓪᓕᓕᐊᖑᓯᒪᔪᒥᒃ ᐊᕕᑦᓯᒪᒍᑎᒥᒃ 
ᓄᓇᕗᑦ/ᓄᓇᕕᒃ ᖃᕙᖕᖓᓂᖓᓃᑦᑐᓄᓪᓗ ᑕᓪᓗᕈᑎᐅᑉ ᐊᑐᐊᕐᓂᖓᓃᑦᑐᓄᓪᓗ ᐊᕐᕿᑕᐅᒪᔪᖃᕐᑐᖅ 
ᕿᑎᖓᒍᓪᓗᐊᑐᒥᒃ ᑭᖑᕐᓚᑕᖃᕐᓂᐅᓲᑉ ᑐᑦᔮᑉ ᕿᑭᕐᑕᖓᑕ ᖃᓂᑕᖓᓂ ᐅᖓᕙᓕᐊᕆᐊᕐᓂᖓᓂ.  
ᑕᒪᓐᓇᐅᓂᖓᓄᑦ, ᐅᑉᐱᕆᔭᖃᕐᐳᒍᑦ ᑖᒃᑯᐊ ᐅᓪᓗᒥ ᑎᒍᓚᔭᐅᔪᐃᑦ ᓄᓇᕗᑦ/ᓄᓇᕕᒃ ᖃᕙᖕᖓᓂᖓᓃᑦᑐᓂᒃ 
ᑕᓪᓗᕈᑎᐅᑉ ᐊᑐᐊᕐᓂᖓᓃᑦᑐᓂᓪᓗ ᑖᒃᑯᓭᓐᓇᐅᓲᖑᒋᐊᖏᑦ ᑭᖑᕐᓚᓂᐊᕐᑕᐅᓲᖑᑦᓱᑎᒃ. ᐱᓗᐊᕐᑐᒥᒃ 
ᑕᑯᓐᓈᓱᒍᑦ ᑕᒪᓐᓇ ᖃᕙᖕᖓᓂᖓᓃᑦᑐᓕᒫᑉ ᐃᓚᖓ ᓇᐅᑦᓯᑐᕐᑕᐅᖃᑎᐅᓲᖑᒻᒪᑦ ᑕᕆᐅᕐᒥᐅᕐᑕᓕᕆᔨᒃᑯᑦ 
ᖃᐅᔨᓴᕐᑎᒪᕆᖏᓐᓄᑦ.  ᐃᒣᓕᖓᑐᐃᓐᓇᕋᔭᕋᓗᐊᕐᑎᓗᒍ, ᑲᒪᕕᖃᕐᓂᒧᑦ ᐊᕕᑦᑐᓯᒪᑎᑕᐅᔪᑦ 
ᓄᐃᑕᐅᒐᔭᕐᑎᓗᒋᑦ ᑐᖕᖓᕕᒋᑦᓱᒋᑦ ᐱᑕᖃᕐᓂᖏᑦᑕ ᓇᓂᓐᓂᖏᑦ ᑭᓯᐊᓂ ᑖᓐᓇ ᑭᓪᓕᕆᔭᐅᑎᑕᐅᔪᖅ 
ᐊᕕᑦᑎᓯᒪᒍᑎᐅᑦᓱᓂ ᓄᓇᕗᑦ/ᓄᓇᕕᒃ ᖃᕙᖕᖓᓂᖓᓃᑦᑐᓂᒃ ᑖᑦᓱᒪᖕᖓᑦ ᑕᓪᓗᕈᑎᐅᑉ ᐊᑐᐊᕐᓂᖓᓃᑦᑐᓂᒃ 
ᓄᐃᑕᑎᑕᐅᒻᒪᑦ ᓄᓇᑖᕐᓂᒨᓕᖓᔪᑦ ᐱᑦᔪᑎᑐᐊᕆᑦᓱᒋᑦ ᐊᒻᒪᓗ, ᓱᓕ, ᐱᔭᐅᓪᓚᕆᒍᓐᓇᑐᕐᑎᒎᓚᕿᑦᓱᑎᒃ 
ᑭᖑᕐᓚᓂᒃ ᑌᒣᓕᖓᔪᑦᓴᓕᐊᓯᒪᑦᔭᑎᓐᓇᒍ.  ᑕᕆᐅᕐᒥᐅᑕᓕᕆᔨᒃᑯᑦ ᖃᐅᔨᓴᕐᑎᒪᕆᖏᑦ ᐅᖃᓪᓚᓯᒪᒻᒥᔪᑦ 
ᑖᓐᓇ ᑲᒪᒍᓐᓇᕕᐅᔫᑉ ᐲᕐᑕᐅᐸᑦ ᑭᓪᓕᖓ ᓄᓇᕗᑦ/ᓄᓇᕕᒃ ᖃᕙᖕᖓᓂᖓᓃᑦᑐᓗ ᑕᓪᓗᕈᑎᐅᑉ 
ᐊᑐᐊᕐᓂᖓᓃᑦᑐᓗ ᐊᑯᓐᓂᖓᓃᑦᑐᖅ  ᑖᒃᑯᓄᖓ ᐱᖓᓱᓄᑦ ᓄᓇᕗᑦ/ᓄᓇᕕᒃ ᐱᓇᓱᐊᒻᒪᕆᓐᓂᑎᒍᑦ 
ᑎᒥᖁᑎᖏᓐᓅᓕᖓᔪᖅ ᑭᖑᕐᓚᓂᐊᕐᕕᖃᓲᒥ ᐃᓗᓐᓈᒍᑦ ᓱᕐᕃᓗᐊᕌᓗᒐᔭᑦᔭᖏᑦᑎᓗᒍ ᑕᒪᑦᓱᒥᖓ 
ᐱᕕᑦᓴᐅᓂᖓᓂᒃ ᑕᒫᓂ ᖃᕙᖕᖓᓂᖓᓃᑦᑑᑉ ᐃᒪᖓᓂ ᒫᓐᓇᐅᑎᓪᓗᒍ.  ᑐᑭᓯᒪᕗᒍᑦ ᓴᐳᒻᒥᓂᖃᕆᐊᖓ 
ᑕᕆᐅᑉᒥᐅᑕᓕᕆᔨᒃᑯᑦ ᐃᓗᐊᓂ ᑕᒪᒃᑯᐊ “ᓄᓇᑖᕐᓯᒪᔪᐃᑦ ᐃᖏᕐᕋᐅᑎᖏᑦ” ᑭᖑᕐᓚᓂᐊᕈᓐᓇᓂᐊᕐᑎᓗᒋᑦ 
ᑰᑕᑖᕆᓯᒪᔭᕐᒥᓂᒃ ᑖᑦᓱᒪ ᑭᓪᓕᓕᐊᖑᓯᒪᔪᕐᑕᓕᐅᑉ ᐃᒪᖓᓂ ᐊᒻᒪᓗ ᓂᕆᐅᑦᓱᑕ ᑕᒪᑦᓱᒪᐅᑉ 
ᐊᕐᕿᑕᐅᒪᒍᓯᒋᒐᓱᐊᕐᑕᖓ ᑲᒪᒋᔭᐅᒋᐊᓪᓚᓛᕆᐊᖓ ᑖᒃᑯᓄᖓ ᐱᓇᓱᑦᑎᑕᐅᔪᕐᓄᑦ ᑕᒪᒃᑯᐊ ᐊᓯᑦᔨᑕᐅᔪᑦ 
ᑲᔪᓯᑎᑕᐅᒍᓐᓇᓂᐊᕐᒪᑕ ᑕᒡᒐᓂ ᐊᕐᕌᒍᕐᒥ. 
 
ᑕᒪᓐᓇ ᐱᓪᓗᒍ ᐊᑐᖃᑎᒌᓐᓂᖅ 1,481-ᓂᒃ ᐅᖁᒣᓐᓂᒪᕆᓐᓂᒃ ᐅᓄᕐᓯᒋᐊᕈᑎᐅᓯᒪᔪᓂᒃ (2043-542) 
ᑕᓪᓗᕈᑎᐅᑉ ᐊᑐᐊᕐᓂᖓᓃᑦᑐᓄᑦ ᓴᐳᒻᒥᓂᖃᕐᐳᒍᑦ ᐃᒪᕐᐱᒥ ᐊᑯᓃᕐᑐᑯᑦ ᑰᑌᑦ 
ᐳᕐᑐᓂᕆᒋᐊᓪᓚᓚᖓᓕᕐᑕᖏᓐᓂᒃ 5,250-ᓂᒃ ᐅᖁᒣᓐᓂᒪᕆᓐᓂᒃ ᐅᓪᓗᒥ ᐳᕐᑐᓂᖃᕐᒪᑦ 4,737-ᓂᒃ 
ᐅᖁᒣᓐᓂᒪᕆᓐᓂᒃ .  ᑖᒃᑯᐊ ᐊᒡᒍᑐᕐᑕᐅᓂᖏᑦ 513-ᓂᒃ ᐅᖁᒣᓐᓂᒪᕆᓐᓂᒃ ᑰᑕᖃᕐᑎᓯᒍᑎᐅᓂᐊᓕᕐᑐᑦ 
968-ᓂᒃ ᐅᖁᒣᓐᓂᒪᕆᓐᓂᒃ (2043-562-5130.  ᑖᒃᑯᐊ 968-ᖑᔪᑦ ᐅᖁᒣᓐᓂᒪᕇᑦ 
ᐊᕕᑦᑕᐅᔪᑦᓴᐅᓕᕐᑐᑦ ᓄᓇᕕᒻᒥᐅᓄᓪᓗ ᓄᓇᕘᕐᒥᐅᓄᓪᓗ ᐊᒻᒪᓗ, ᓯᕗᓂᐊᒍᑦ ᐅᖃᕐᑕᐅᓯᒪᒻᒥᒪᑦ 
ᒪᑭᕝᕕᑯᓄᑦ, ᓄᑖᓂᒃ ᐃᓚᐅᖃᑕᐅᔪᓂᒃ ᐃᑎᕈᓐᓇᕕᖃᕐᑎᑕᐅᔪᑦᓴᐅᖏᑦᑐᖅ ᑕᓪᓗᕈᑎᐅᑉ ᐊᑐᐊᕐᓂᖓᓃᑦᑐᒧᑦ 
ᒪᓕᓪᓗᒋᑦ ᓄᓇᑖᕐᓂᒧᑦ ᐊᖏᖃᑎᒌᒍᑎᐅᓯᒪᔪᐃᑦ ᐊᓂᕐᓂᖏᓪᓗ ᓯᕗᓂᕆᒐᓱᐊᕐᑕᖏᓪᓗ.  
ᐅᖃᐅᓯᖃᕆᐊᓪᓚᐳᒍᑦ ᑕᒪᒃᑯᐊ ᓯᕿᓂᕐᒦᑐᓕᒫᑦ ᐃᒣᑦ (SFA 4, 5, 6, 7 ᐊᒻᒪᓗ Flemish Cap) 
ᑰᑕᖃᕐᑎᑕᐅᓂᖏᑦ ᐊᓯᐅᔨᒍᑎᐅᒻᒪᕆᓯᒪᓕᕐᒪᑕ ᐅᒃᑯᐊᑕᐅᓯᒪᑦᓱᑎᓪᓘᓃᑦ ᐊᒻᒪᓗ ᓄᓇᕗᑦ/ᓄᓇᕕᒃ 



 

 

ᓂᕆᐅᒋᔭᐅᒍᓐᓇᓂᐊᕋᑎᒃ ᑲᔪᓯᑎᑦᓯᓂᐊᕐᓗᑎᒃ ᐱᕙᓪᓕᐊᑎᒐᑦᓴᓂᒃ ᐃᒪᕐᓂ ᐊᑦᑐᐊᓂᖃᕐᑐᓄᑦ ᓄᓇᑦᑎᓄᑦ 
ᑕᐅᕐᓰᒍᑎᐅᓂᖃᕐᑎᓗᒋᑦ ᓯᕿᓂᕐᒥ ᐃᖃᓗᓐᓂᐊᓂᕐᒥᒃ ᐊᓯᐅᔨᒍᑕᐅᓯᒪᔪᓂᒃ. 
 
2016-ᒥ ᑕᕆᐅᕐᒥᐅᑕᓕᕆᔨᒃᑯᑦ ᑕᓪᓗᕈᑎᐅᑉ ᐊᑐᐊᕐᓂᖓᓃᑦᑐᓄᑦ ᑰᑕᖏᓐᓂᒃ ᐅᓄᕐᓯᒋᐊᕆᓚᐅᔪᑦ 1,204-
ᓄᑦ ᐅᖁᒣᓐᓂᒪᕿᓐᓄᑦ ᐊᒻᒪᓗ ᐃᓗᓐᓇᓕᒫᑦᓯᐊᖏᑦ ᑐᓂᑦᓱᒋᑦ ᓄᓇᕕᒻᒧᓗ ᓄᓇᕘᕐᒧᓗ. 
 
ᐃᒣᓕᖓᓪᓚᕆᑦᑑᒐᓗᐊᖅ, ᑖᒃᑯᐊ 513-ᓂᒃ ᐅᖁᒣᓐᓂᒪᕆᑦᑕᓕᓐᓂᒃ ᑰᑕᖃᕐᑎᓯᒍᑏᑦ ᐃᒪᕐᐱᒥ 
ᐃᖃᓗᓐᓂᐊᑎᓂᒃ ᑕᒡᒐᓂ ᐊᕐᕌᒍᕐᒥ ᐅᓄᕐᓯᒋᐊᕐᑕᐅᓚᐅᕐᑐᓂᑦ, ᐃᓗᓐᓇᑎᒃ ᐅᓪᓗᒥᓗ ᓯᕗᓂᑦᓴᒥᓗ 
ᐅᓄᕐᓯᒋᐊᕈᑎᐅᓂᐊᕐᑐᑦ ᑕᓪᓗᕈᑎᐅᑉ ᐊᑐᐊᕐᓂᖓᓃᑦᑐᓄᑦ ᑐᓂᔭᐅᔪᑦᓴᐅᒋᐊᖏᑦ ᓄᓇᕕᒃ/ᓄᓇᕗᕐᒧᑦ.  
ᑭᓯᐊᓂᓕ, 2016-ᒥ ᓄᓇᕕᒻᒥᐅᑦ ᐱᑎᑕᐅᑐᐃᓐᓇᓚᐅᔪᑦ 10% ᐳᓴᓐᑎᓂᒃ ᑖᒃᑯᓇᖕᖓᑦ 1,204-ᓂᑦ 
ᐅᓄᕐᓯᒋᐊᕈᑕᐅᓚᐅᔪᕐᓂᑦ 90% ᐳᓴᓐᑎᓂᒃ ᐱᑎᑕᐅᑎᓪᓗᒍ ᓄᓇᕗᑦ.  ᑖᒃᑯᐊ ᑭᓯᑕᐅᒪᒍᑎᖏᓐᓂᒃ 
ᓴᐳᒻᒥᒍᓐᓇᖏᑦᑐᒍᑦ ᑌᔭᐅᒪᔪᖃᕋᓗᐊᕐᑎᓗᒍ ᓄᓇᑖᕐᓂᒧᑦ ᐊᖏᖃᑎᒌᒍᑎᐅᓯᒪᔪᒥᒃ 90/10-ᓂᒃ 
ᐊᕕᖃᑎᒌᑦᓯᒪᓂᐊᕐᑎᓗᒋᑦ ᓱᓗᑉᐸᐅᒐᕐᓂᐊᓂᕐᒧᑦ.  ᓱᓗᑉᐸᐅᒉᑦ ᐱᓪᓗᒋᑦ, ᒪᑭᕝᕕᑯᑦ ᓱᕐᖁᐃᑕᐅᑎᑦᓯᓯᒪᔪᑦ 
ᐊᓯᖏᓐᓂᒃ ᐊᒡᒍᐃᕕᐅᓯᒪᖕᖏᒋᐊᒥᓄᑦ  ᓱᕐᖁᐃᑕᐅᑎᑦᓯᓱᑎᓪᓗ ᑖᒃᑯᐊ 10% ᐳᓴᓐᑎᓂᒃ 
ᓱᓗᑉᐸᐅᒐᕐᓂᐊᕈᓐᓇᓂᐅᔪᖅ ᓇᒻᒪᓈᕐᓯᒪᓂᖃᕆᐊᖏᑦ ᓄᓇᑖᕐᓂᒨᓕᖓᔪᐃᑦ ᐱᓪᓗᒋᑦ.  ᑭᓯᐊᓂᓕ, 
ᒪᑭᕝᕕᑯᑦ ᐃᓚᐅᖃᑕᐅᓲᖑᒻᒪᑦ ᐃᒪᕐᐱᒥ ᑭᖑᕐᓚᓂᐊᕐᓂᒧᑦ ᐊᒻᒪᓗ ᐱᑎᑕᐅᖏᑑᓚᕿᑦᓱᓂ ᑖᒃᑯᓂᖓ 
ᓄᓇᕗᑦ/ᓄᓇᕕᒃ ᐱᒍᓐᓇᑕᒐᓛᐱᖏᓐᓂᑦ.  ᐊᓯᐊᒍᑦ ᐅᖃᕐᓗᒍ, ᐱᕙᓪᓕᖁᑎᑖᖕᖏᓂᕐᓴᐅᕙᑦᑐᑦ 
ᑭᖑᕐᓚᓂᐊᕐᓂᒥᒃ ᐊᐅᓚᑦᓯᓂᕐᒥᓄᑦ ᓄᓇᑖᕐᓯᒪᓂᒃᑯᑦ ᖃᓄᐃᓕᖓᓂᖓ ᐱᓪᓗᒍ ᑕᒪᑦᓱᒪᖕᖓᑦ 
ᐃᓚᐅᖃᑕᐅᓂᕐᒥᒍᑦ ᐃᒪᕐᐱᒥ ᑭᖑᕐᓚᓂᐊᕐᓂᒥᑦ. 
 
ᑕᒪᓐᓇᓗ ᐊᑦᑐᐊᓂᖃᓪᓚᕆᑦᓱᓂ ᑕᓪᓗᕈᑎᐅᑉ ᐊᑐᐊᕐᓂᖓᓂ ᑭᖑᕐᓚᓂᐊᕐᕕᐅᓲᕐᓄᑦ, ᐃᓚᒋᔭᐅᑎᓪᓗᒍ 
ᓱᓗᑉᐸᐅᒐᕐᓂᐊᕖᑦ.  ᑭᖑᓪᓕᐹᐅᑎᓪᓗᒍ, ᐱᑎᑕᐅᓲᖑᒌᕐᓱᑎᒃ 20% ᐳᓴᓐᑎᖏᓐᓂᒃ ᓄᓇᕗᑦ/ᓄᓇᕕᒃ 
ᖃᕙᖕᖓᓂᖓᓃᑦᑐᓂᒃ ᒥᑭᓂᕐᓴᔭᕐᓄᑦ ᑰᑕᖃᕐᑎᑕᐅᒍᑎᖏᓐᓂᑦ ᐊᖏᖃᑎᒌᒍᑎᐅᓯᒪᓂᖓᓄᑦ 
ᓄᓇᕘᕐᒥᐅᓄᓪᓗ ᓄᓇᕕᒻᒥᐅᓄᓪᓗ ᐊᒻᒪᓗ, ᑕᒫᓂ ᓯᕗᓂᒋᐊᖓᓂ ᐅᖃᐅᓯᕆᐅᑦᓯᐊᑫᓐᓇᒥᒻᒪᑦ, ᑖᒃᑯᐊ 2-
ᖑᔫᒃ ᐃᒪᕐᑕᓖᒃ ᐃᓚᒋᔭᐅᒻᒪᑎᒃ ᑖᒃᑯᓄᖓᑦᓭᓇᖅ ᑭᖑᕐᓚᖁᑕᐅᔪᕐᓄᑦ ᐊᒻᒪᓗ ᕿᖑᕐᓚᖃᕐᓂᒥᒃ 
ᓇᐅᑦᓯᑐᐃᒍᑎᓄᑦ, “ᐊᕕᑦᓯᒪᑎᑕᐅᑦᓱᑎᒃ” ᑭᓯᐊᓂ ᓄᓇᑖᕐᓂᒧᑦ ᑭᓪᓕᓕᐊᖑᓯᒪᔪᕐᒧᑦ ᐊᒻᒪᓗ 
ᓱᓕᑎᑕᐅᒐᓱᐊᕐᑐᓴᐅᖕᖏᒥᑦᓱᓂ ᐊᑦᔨᒋᖏᑐᓂᒃ ᐱᔭᐅᑎᑦᓯᓂᕐᒥᒃ ᑕᒃᑯᓄᖓ 2-ᓄᑦ 
ᑭᖑᕐᓚᖃᕐᓂᐅᑎᑕᐅᔪᕐᓄᑦ ᑭᓪᓕᖃᕐᑎᑕᐅᖕᖑᓂᑐᐃᓐᓇᑰᕐᑐᓄᑦ. 
 
ᒪᑭᕝᕕᑯᑦ ᐅᑉᐱᕆᔭᖃᕐᒪᑕ ᓯᕗᓂᑦᓴᒥ ᐅᓄᕐᓯᒋᐊᒻᒪᕆᑦᑕᐅᔪᖃᓛᕆᐊᖓ ᖃᕙᖕᖓᓂᖓᓃᑦᑐᐃᑦ 
ᐃᒪᖏᓐᓃᑦᑐᓄᑦ.  ᐊᑦᔨᒋᓐᓂᖃᑦᓯᐊᑐᓂᒃ ᐊᑦᔨᒌᑦᓯᐊᑐᓂᓪᓗ ᐱᖃᑎᒌᑦᓯᐊᕆᐊᖃᓕᕐᑐᑦ ᐅᓪᓗᒥ 
ᐱᕙᓪᓕᕈᒪᓂᐊᕈᑎᒃ ᑕᒪᑦᓱᒪᖕᖓᑦ ᐱᕕᑦᓴᕈᕐᐸᓕᐊᔪᕐᒥᑦ ᐅᖓᕙᐅᑉ ᐃᒪᖓᑕ ᐃᓗᐊᓂ ᓯᓚᑖᓂᓗ.  
ᑕᒪᒃᑯᐊ ᐱᓪᓗᒋᑦ ᒪᓂᔨᒐᓱᐊᒻᒪᕆᓕᕐᐳᒍᑦ ᑖᒃᑯᐊ 968-ᖑᔪᑦ ᐅᖁᒣᓐᓂᒪᕇᑦ ᐅᓄᕐᓯᒋᐊᕈᑎᐅᓯᒪᔪᑦ 
ᑕᓪᓗᕈᑎᐅᑉ ᐊᑐᐊᕐᓂᖓᓃᑦᑐᓄᑦ ᐃᑭᓐᓂᓴᐅᖏᑐᓂᒃ 20% ᐳᓴᓐᑎᓂᒃ ᐳᕐᑐᓂᖃᕐᑎᑕᐅᔪᑦᓴᐅᓕᕐᑎᓗᒍ 
ᓄᓇᕕᒻᒨᑐᑦ/ᒪᑭᕝᕕᒧᕐᑐᑦ ᐊᒻᒪᓗ ᐊᒥᐊᒃᑯᖏᑦ ᓄᓇᕘᕐᒧᑕᐅᑎᓗᒋᑦ. 



 

 

 
ᐅᑯᐊ ᐊᕐᕿᓱᕐᓯᒪᔪᒦᑦᑐᑦ ᒪᑭᕝᕕᑯᑦ ᖃᓄᐃᓕᖓᒍᑎᒋᓕᕐᑕᖏᓐᓄᐊᖓᔪᑦ ᑭᖑᕐᓚᓄᑦ ᒥᑭᓂᕐᓴᔭᕐᓄᑦ 
ᖃᕙᖕᖓᓂᖓᓃᑦᑐᓂᒃ. 
 

ᖃᕙᖕᖓᓂᖓᓃᑦᑐᓄᑦ 
    

P. borealis/ᑭᖑᕐᓓᑦ ᒥᑭᓂᕐᓴᔦᑦ 
    

(72.5/27.5 ᑕᓪᓗᕈᑎᒃ/ᓄᓇᕗᑦ-
ᓄᓇᕕᒃ ᐊᕕᑐᑦ) 

ᑲᑎᑦᓱᑎᒃ 
ᐱᔭᐅᑎᑕᐅᒍᓐᓇᑐᑦ 

ᐃᒪᕐᐱᒥᑦ ᓄᓇᕗᑦ ᓄᓇᕕᒃ 

  
  80% 20% 

ᑕᓪᓗᕈᑎᐅᑉ ᐊᑐᐊᕐᓂᖓᓂ 72.5%            
1 481.0  

             
513.0  

               
774.5  

           
193.6  

ᓄᓇᕗᑦ/ᓄᓇᕕᒃ ᖃᕙᖕᖓᓂᖓᓂ                             
27.5% 

              
562.0  

                    
-    

               
449.5  

           
112.4  

ᑲᑎᑦᓱᑎᒃ ᐅᓄᕐᓯᒋᐊᕈᑎᖏᑦ           
2 043.0  

             
513.0  

           
1 224.0  

           
306.0  

 
 
ᓇᑯᕐᒦᓴᐅᑎᒋᕗᖓ ᑲᑎᒪᔨᓄᑦ ᐃᓱᒪᑦᓴᓯᐅᕈᑎᐅᓂᐊᓕᕐᑐᓂᒃ ᓄᓇᕕᒃ/ᒪᑭᕝᕕᑯᑦ ᐃᒣᓕᒋᐊᖁᔨᒍᑎᖏᓐᓄᑦ 
ᑕᒪᑦᓱᒧᖓ ᐱᒻᒪᕆᐅᓂᖃᕐᑐᒍᑦ ᐱᓇᓱᐊᕐᑕᐅᔪᕐᒧᑦ. 
 
 
ᐊᓪᓚᑐᖅ, 
 

 
 
ᒫᑭ ᐃᒪᕐᓚᒃ 
ᐊᖓᔪᕐᖄᒪᕆᐅᑉ ᑐᖓᓕᖓ - ᒪᑭᑕᒐᓱᐊᕐᓂᓕᕆᓂᕐᒥᒃ ᐱᕙᓪᓕᐊᑎᑦᓯᓂᕐᒧᑦ 
ᒪᑭᕝᕕᒃ ᑯᐊᐳᕇᓴᓐ 
 
ᐊᑦᔨᖏᓐᓂᒃ ᐱᑎᑌᑦ 
ᐳᓇᑎᐊᑦ ᔪᐊᑕᓐ, ᑐᕐᖃᑕᕐᕕᖓᑦ ᑕᕆᐅᕐᒥᐅᑕᓕᕆᓂᕐᒧᑦ, ᑲᓇᑕᐅᑉ ᑲᕙᒪᖓᑦ 
ᐸᑕᕆᒃ ᕕᓐᓴᓐᑦ, ᑐᑭᒧᐊᑦᑎᓯᔨᒻᒪᕆᖓᑦ ᑯᐯᒃᒥ ᑕᕆᐅᕐᒥᐅᑕᓕᕆᔨᒃᑯᓄᑦ 
ᑲᐱᕆᐊᓪ ᓂᕐᓗᖓᔪᖅ, ᑐᑭᒧᐊᑦᑎᓯᔨᒻᒪᕆᖓᑦ, ᐅᑭᐅᕐᑕᑐᒦᑦᑐᓄᑦ 
 


